
 

POZIV  
ZA DOSTAVLJANJE PONUDA ZA KONSULTANTSKO-KOORDINACIONE USLUGE U 

IMPLEMENTACIJI PROGRAMA ZAŠTITE DJECE (KOMPONENTA LAPD) 

1. Osnovne informacije 

U sklopu implementacije projekta Zaštite djece, World Vision u BiH  raspisuje poziv za usluge 

koordinacije i rukovođenja participativnog procesa kreiranja Lokalnog akcionog plana za djecu u 

sljedećim općinama/opštinama: Banovići, Čelinac, Doboj Istok, Goražde, Kakanj, Kalesija, Kneževo, Kotor 

Varoš, Lukavac, Pale, Petrovo, Sapna, Visoko i Zvornik.  

Projekat za cilj ima da kroz set intervencija na lokalnom nivou osigura da su sve djevojčice i svi dječaci 

sigurni, kako kroz unaprijeđenje kvalitete referalnih mehanizama, tako i kroz kreiranje lokalni h politika 

koje mogu djelovati preventivno i smanjiti sigurnosne rizike, a povećati prilike za smisleno i zabavno 

učešće za svu djecu unutar jedne lokalne zajednice.  

Kroz implementaciju projekta zaštite djece u svakoj od ranije navedenih lokalnih zajednica formirane su 

intersektoralne Grupe za dobrobit djece, koje okupljaju sve relevantne javne ustanove i nevladine 

organizacije, kao i predstavnike lokalne samouprave i vjerskih zajednica.  

2. Dužnosti i odgovornosti 

Cilj konsultacije je pružiti koordinacijsku i  tehničku podršku lokalnoj Grupi za dobrobit djece u procesu 

kreiranja Lokalnog akcionog plana za djecu.  

Kroz interaktivni rad sa Grupom za dobrobit djece neophodno je: 

- Osigurati adekvatne polazne informacije o stanju dobrobiti djece u lokalnoj zajednici vodeći se 

sekundarnim podacima u oblastima životnog standarda, zdravstva, obrazovanja, socijalne zaštite, 

sporta, kulture i rekreacije; 

- Po potrebi, a u koordinaciji sa Grupom za dobrobit djece, dizajnirati i provesti process 

prikupljanja primarnih podataka u oblastima i za pitanja za koja je to neophodno; 

- U koordinaciji sa Grupom za dobrobit djece kreirati sektorske radne grupe za oblasti: a) 

Zdravstvo, b) Obrazovanje, c) Socijalna zaštita, d) Sigurnost djece i mladih i e) Sport, kultura i 

rekreacija, kao i druge oblasti za kojima se pojavi potreba; 

- Kroz participativni rad sa grupom definisati specifične sektorske ciljeve, kao i set 

mjera/projekata koji trebaju biti realizovani kako bi se specifični cilj posti gao; 

- Definisati nosioce projekata/mjera, izvore finansiranja, vrijeme realizacije, kao i pokazatelje 

uspješnosti za svaku od predloženih mjera; 

- Objediniti proizvode rada sektorskih grupa u integralni dokument Lokalnog akcionog plana za 

djecu; 

- Organizovati predstavljanje integralnog dokumenta Grupi za dobrobit djece, te izvršiti prepravke 

istog u skladu sa zaključcima i preporukama Grupe; 



- Podržati Grupu za dobrobit djece u javnom predstavljanju Lokalnog akcionog plana za djecu;  

- Dostaviti elektronski primjerak Lokalnog akcionog plana za djecu, te završni izvještaj o procesu 

nastanka Lokalnog akcionog plana za djecu prema World Vision BiH. 

Kroz proces kreiranja dokumenta, konsultant je dužan: 

- Koordinirati terenske aktivnosti, te osigurati kontinuiranu razmjenu informacija sa Facilitatorom 

za razvoj zajednice iz World Visiona BiH; 

- Osigurati usaglašenost Lokalnog akcionog plana za djecu sa postojećim strategijama za razvoj 

koje su usvojene na nivou lokalnih samouprava; 

- Osigurati da je Lokalni akcioni plan za djecu, kao i sve predložene mjere u saglasnosti sa 

zakonodavnim okvirom države, entiteta i kantona ili da predlaže njihovu izmjenu ukoliko se radi 

o lokalnim propisima. 

Tokom implementacije aktivnosti predviđenih ovim pozivom Facilitatori za razvoj zajednica iz  World 

Visiona BiH će osigurati sponu sa lokalnim Grupama za dobrobit djece, kao i inicijalnu prezentaciju 

implementiranih aktivnosti za svaku od lokalnih zajednica. Facilitatori za razvoj zajednica WVBiH će biti 

direktni saradnik konsultanata u procesu koordinacije Grupa za dobrobit djece u lokalnim zajednicama.  

3. Vremenski okvir 

Projektnom dinamikom predvidjeno je da  se finalni dokumenti Lokalnih akcionih planova za djecu 

dostave do 30. novembra 2017. godine. U iznimnim slučajevima moguće je produženje do  31.12.2017. 

godine. Ugovori za sve odbrane pojedince i Udruženja će biti potpisani do 30.09.2017. godine.  

Očekivano je da će za implementaciju zadataka u jednoj lokalnoj zajednici biti potrebno 10 

konsultantskih dana. 

4. Ko se može prijaviti? 

Poziv je namijenjen pojedincima i organizacijama koji svojim kapacitetima mogu osigurati uspješnu 

provedbu procesa kreiranja lokalnih akcionih planova u zajednicama.  

4.1. Uslovi prijave za Udruženja građana 
- Da je Udruženje registrovano u skladu sa Zakonom o udruženjima i fondacijama BiH; 

- Da u sferi svog djelovanja i misije ima lokalni razvoj, podršku djeci i ranjivim skupinama, 

humanitarni rad, rad sa djecom i mladima, rad na razvoju politika na lokalnom nivou ili druge 

sfere relevantne projektnom zadatku; 

- Da osoblje organizacije posjeduje relevantne kapacitete za izvedbu projektnog zadatka 

(pogledati zahtjeve za prijave pojedinaca) – dokazuje se CVem osoblja angažovanog na 

implementaciji aktivnosti; 

- Da organizacija posjeduje tehničke kapacitete za implementaciju procesa i terenskog angažmana 

kako je to predviđeno setom zadataka i dužnosti.  



- Da organizacija ima dokazano iskustvo u upravljanju finansijskim tokovima, koje dokazuju 

bilansima stanja za prethodne tri godine poslovanja; 

Ranije iskustvo u razvoju lokalnih akcionih planova smatrat će se prednošću.  

Broj općina/opština za koje jedna organizacija može aplicirati nije ograničen.  

4.2. Uslovi prijave za pojedince - Vještine i iskustva 

4.2.1. Obrazovanje 

- Univerzitetska diploma u oblasti društvenih nauka, javne administracije, političkih nauka, prava 

ili drugog vezanog polja, ili ekvivalent 10 godina iskustva u oblasti lokalnog razvoja i vezanih 

oblasti. 

4.2.2. Iskustvo 

- Minimalno 5 godina iskustva u facilitiranju/koordinaciji participativnih procesa u lokalnim 

zajednicama u BiH 

- Vještine i dokazano iskustvo u facilitiranju rada intersektoralnih grupa lokalnog nivoa koje 

uključuju javni i nevladin sektor; 

- Poznavanje procesa lokalnog razvoja, sa posebnim fokusom na razvoj lokalnih politika;  

- Komunikacijske vještine na naprednom nivou; 

- Iskustvo rada u okruženju koje zahtjeva saradnju i komunikaciju sa akterima iz više sektora, 

uključujući i lokalne vlasti; 

- Analitičke vještine i sposobnost jasnog i konciznog pisanog predstavljanja informacija;  

- Poznavanje rada na računaru i odlično poznavanje MS Office aplikacija. 

4.2.3. Jezik 

- Poznavanje i vještine pisanog komuniciranja na BHS jezicima uključujući latinično i ćirilično 

pismo; 

- Poznavanje engleskog jezika smatrat će se prednošću.  

4.2.4. Lokalni kontekst 

- Poznavanje lokalnog konteksta zajednica za koje se šalje ponuda smatrat će se prednošću.  

NAPOMENA: Jedna pojedinac može se prijaviti za konsultantski angažman u više od jedne lokalne 

zajednice. Bez obzira na broj prijavljenih zajednica, pojedincima može biti dodijeljen angažman u 

maksimalno dvije lokalne zajednice.  

5. Način odabira 

Za sve ponude bit će korištena kumulativna ponderisana metoda analize ponuda. Svim 

ponudama koje ispune minimum kriterija postavljen ovim Pozivom, dodijelit će se bodovi u 

segmentu: 

- tehničkih kriterija (ponder 60%) 

- finansijskih kriterija (ponder 40%). 



Prijave s najvećim brojem bodova dobivenim zbrajanjem tehničkih i finansijskih kriterija smatrat 

će se najuspješnijima.  

6. Način prijave 

Molimo Vas da za prijavu koristite formular „Prijava za LAPD konsultacije“ u prilogu ovog poziva. 

Uz svaku prijavu obavezan je CV osobe ili osoblja koje bi bilo angažovano na samoj konsultaciji. 

Molimo Vas da u CVe uključite i kontakte referenci.  

Udruženja koja se prijavljuju također trebaju dostaviti rješenje o registraciji, te bilans stanja za 

prethodnu finansijsku godinu. 

Svoje prijave možete slati na email adresu admindept_bih@wvi.org uz predmet poruke „Prijava 

na poziv – LAPD“ najkasnije do 18.09.2017. godine u 17:00 sati. 

7. Pitanja 

Za sva pitanja molimo Vas da nas kontaktirate na admindept_bih@wvi.org. Na telefonske upite 

ne odgovaramo. 

